
Tilgangur: 
 

Að læra að Jesús er fæddur af Maríu mey. Læra Maríubæn. 
Mamma hans er María, pabbi hans er Guð og Jósef var pabbi á 
jörðu. 

 
 
Námsefni: 
QUINET KAFLI 9, Biblían Lk. 1, Guð talar til barna sinna bls. 49-50, Leyfið 
börnunum að koma til mín 7. 



 
Hugmynd að kennslustund: 
 

MÓÐIR JESÚ 

  

„Heil sért þú María, full náðar, Drottin er með þér“ 

Fyrir löngu síðan í Nasaret, bjó stelpa sem hét María. 

María elskaði Guð af öllu hjarta og hún var alltaf að hugsa um hann. 

Hún syndgaði ekki. Hún fæddist án erfðasyndar. 

Skoðaðu myndina vandlega. Hún er að krjúpa í herberginu sínu. Hún er að biðja.                           
Hún segir við Guð: „Guð, ég elska þig af öllu hjarta og ég vil hlýða öllum                               
boðorðum þínum.“ Fyrir henni var mikilvægast að biðja. 

  

   

Endursegið eftir mér: 

María bjó í Nazaret og elskaði Guð af öllu hjarta. 

  

Spyrjið þessara spurninga: 

Hvar bjó María? 



Hver getur sýnt mér hús Maríu meyjar á töflunni? 

Hvern elskaði María af öllu hjarta? 

Syndgaði hún? 

Fæddust þið með erfðasynd? 

Fæddist María mey með erfðasynd? 

Hvað sagði María mey við Guð? 

Hún sagði: „Guð, sendu oss frelsara… við bíðum eftir honum.“ 

María var trúlofuð manni sem hét Jósef og var af fjölskyldu Davíðs konungs.   

Dag einn var hún að biðja í herbergi sínu og allt í einu kom engillinn. 

  

  

Engillinn hét Gabríel. María var hrædd. Hann sagði við hana: „Heil sért þú María,                           
full náðar, Drottin er með þér. Blessuð ert þú meðal kvenna.“ 

Endursegið eftir mér: „Heil sért þú María...“ 

Spyrja þessar spurningar: 

Hvað var María að segja við Guð? 

Hver kom? Og hvað sagði hann? 



Engillinn sagði: „Guð útvaldi þig til að vera móðir Jesú, sem er Sonur Guðs.“ 

Og María sagði: „Ég er ambátt Drottins“. 

 Og Heilagur Andi kom frá himnum til Maríu. 

  

 Endursegið eftir mér: María mey samþykkti að vera Guðsmóðir. 
 
Jósef var réttlátur og guðhræddur maður.  Um nóttina kom til hans engill, 
sendiboði frá Guði.  Engillin sagði við hann: Jósef, sonur Davíðs, vertu óhræddur. 
Taktu til þín Maríu heitkonu þína.  Barnið sem hún gengur með er af Heilögum 
Anda.  Hún mun eignast son og þú skalt láta hann heita Jesú því að hann mun 
sætta fólkið við Guð.   
 

 
Jósef er fósturfaðir Jesú. 



Verkefni 
 
Að teikna fjölskyldu Jesú 
 
 


